
ᑐᓴᖅᓯᒪᔭᕗᑦ  
ᐅᓂᒃᑳᓕᐊᖅ ᐱᓪᓗᒋᑦ ᓄᓇᓕᖕᓂᑦ ᑐᓴᖅᑕᐅᔪᑦ 

ᐱᔾᔪᑎᒋᓪᓗᒋᑦ ᑐᒃᓯᕋᖅᑕᐅᔪᑦ ᐋᖅᑭᒋᐊᕈᑎᒃᓴᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓄᑦ ᐊᒻᒪ 
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ 

 

ᐊᖓᔪᖅᑳᑉ ᐅᖃᐅᓯᒃᓴᖏᑦ 

ᓄᓇᕗᑦ ᑐᓐᖓᕕᒃ ᑎᒥᖓᑦ (NTI) ᐱᓕᕆᖕᒪᑕ ᑭᒡᒐᖅᑐᖅᑐᒋᑦ ᐃᓚᐅᕝᕕᒋᔪᒪᔭᖏᑦ ᓄᓇᕗᒥ 
ᐃᓄᐃᑦ, ᐃᓚᐅᓪᓗᑎᒃ ᐱᓕᕆᐊᖑᓂᖏᑦ ᑕᒪᒃᑯᐊ ᐊᑐᓕᖅᑎᑕᐅᔾᔪᑎᖏᑦ  ᓄᓇᕗᒥ ᐊᖏᕈᑏᑦ. 

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᓕᑕᖅᓯᓯᒪᔪᖅ ᐱᒻᒪᕆᐅᓂᖏᓐᓂᒃ ᐱᐅᓂᒃ 
ᐃᓕᓐᓂᐊᕈᑎᑕᖃᕆᐊᖃᕐᓂᖓ ᓇᐅᒃᑯᓕᒫᖅ ᓄᓇᕗᒥᐅᓄᑦ.   

ᓄᓇᕗᑦ ᑐᓐᖓᕕᒃ ᑎᒥᖓᑦ ᑲᔪᓯᓯᒪᔪᖅ ᐊᔭᐅᖅᑐᐃᓪᓗᑎᒃ ᐊᒻᒪ ᐱᓕᕆᓪᓗᑎᒃ ᑕᒪᒃᑯᐊ ᐃᓄᐃᑦ 
ᐃᓱᒪᒋᔭᖏᑦ ᐊᒻᒪ ᐅᖃᐅᓯᖏᑦ ᐃᓚᓕᐅᔾᔭᐅᖁᓪᓗᒋᑦ ᐃᓘᓐᓇᖏᓐᓄᑦ ᐃᓕᓐᓂᐊᖅᑐᓕᕆᔾᔪᑕᐅᔪᑦ 
ᐊᐅᓚᔾᔪᑎᖏᓐᓄᑦ, ᐃᓚᐅᓗᑎᒃ ᑭᓯᐊᓂ ᐃᓱᖏᓐᖏᓪᓗᒍ ᐊᑑᑎᖃᑦᓯᐊᖅᑐᓂᒃ ᐊᒻᒪ ᓈᒻᒪᒃᑐᓂᒃ 
ᐱᖁᔭᖃᕐᓂᑦ. 

ᐃᓄᐃᑦ ᓴᖅᑭᑎᑦᓯᓯᒪᐃᓐᓇᖅᑐᑦ ᓯᕗᒻᒧᐊᒋᐊᕈᑎᒃᓴᓂᒃ ᐃᓕᓐᓂᐊᖅᑐᓕᕆᓂᒃᑯᑦ.  ᑕᒪᓐᓇ 
ᐊᑐᖅᑕᐅᓯᒪᔪᖅ ᐱᑕᖃᕆᐊᖃᖅᑎᑦᓯᔪᖅ ᑮᓇᐅᔭᐃᕈᑕᐅᒃᑲᓐᓂᕐᓗᓂ ᐃᓄᐃᑦ 
ᐅᖃᐅᓯᓕᕆᔭᐅᓂᖏᓐᓄᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐃᑲᔫᑎᒃᓴᓂᒃ ᐃᓚᒋᓗᓂᒋᑦ ᒐᕙᒪᒃᑯᑦ. 

ᒐᕙᒪᒃᑯᑦ ᐱᑕᖃᖅᑎᑦᓯᖕᒪᑕ ᐱᓕᕆᐊᓂᒃ ᐊᒻᒪ ᐱᔨᑦᓯᕋᐅᑎᓂᒃ ᐃᑲᔪᖅᑕᐅᔾᔪᑎᒃᓴᓂᒃ ᐃᓄᖕᓄᑦ 
ᐱᔨᑦᓯᖅᑕᖏᓐᓄᑦ.  ᐃᓚᖏᓐᓂᒃ ᓯᕗᒻᒧᐊᒍᑎᖃᖅᓯᒪᓕᖅᑑᒐᓗᐊᖅ, ᐱᒻᒪᕆᐅᕗᖅ ᐅᕙᑦᑎᓐᓄᑦ 
ᐃᓅᓪᓗᑕ ᑲᔪᓯᓯᒪᔾᔪᑎᖃᕆᐊᖃᕐᓂᕗᑦ ᐃᓱᒪᒋᔭᑦᑎᓐᓂ, ᑕᐅᑐᒐᑦᑎᓐᓂᒃ ᐊᒻᒪ 
ᑐᑭᒧᐊᒡᕕᒋᔪᒪᔭᑦᑎᓐᓂᒃ ᐱᖃᑎᒋᓗᒋᑦ ᒐᕙᒪᕗᑦ.  ᐃᓄᐃᑦ ᓇᓗᓇᐃᖅᓯᒪᑦᓯᐊᖅᓯᒪᔪᑦ 
ᐊᖅᑯᑎᒋᔪ1ᒪᔭᒥᓂᒃ ᐱᒍᒪᔭᒥᓄᑦ ᑭᓯᐊᓂ ᓇᓗᓇᓐᖏᑦᑐᖅ ᓱᓕ ᑲᔪᓯᓯᒪᒋᐊᖃᕐᓂᕗᑦ ᑕᒪᓐᓇ 
ᓯᕗᒻᒧᐊᒍᑎᒋᒋᐊᕐᓗᒍ. 

ᑖᓐᓇ ᐅᓂᒃᑳᓕᐊᖅ ᐋᖅᑭᒃᓱᖅᑕᐅᓯᒪᔪᖅ ᑐᓴᖅᑎᑦᓯᔾᔪᑎᒋᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ 
ᑐᓴᖅᓯᒪᔭᖏᓐᓂᒃ ᐃᓄᖕᓂᑦ ᐊᒻᒪ ᐊᓯᖏᓐᓂᒃ ᓄᓇᕗᒥᐅᓂᒃ - ᐋᔩᖃᑎᒌᖕᓂᒃᑯᑦ.  ᑎᓕᐅᖅᐸᑦᓯ 
ᐃᓚᐅᖁᓪᓗᓯ, ᐊᐱᖅᓱᖃᑦᑕᖁᓪᓗᓯ ᐊᒻᒪ ᑐᓴᖅᑎᑦᓯᔾᔪᑎᖃᖁᓪᓗᓯ ᐃᓱᒪᒋᔭᑦᓯᓐᓂᒃ.  
ᐅᖃᐅᕐᕕᒋᓗᓯᐅᒃ ᒪᓕᒐᓕᐅᖅᑎᓯ. 

 
ᓇᑭᓐᖔᕐᓂᖏᑦ 

ᓄᓇᕗᒥ ᐱᖁᔭᐃᑦ 
• ᑖᒃᑯᐊ ᒫᓐᓇᔪᖅ ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᑦ ᒪᓕᒐᕈᖅᑎᑕᐅᓚᐅᖅᑐᑦ  2008.   
• ᑖᒃᑯᐊ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ (ILPA) ᒪᓕᒐᕈᖅᑎᑕᐅᓪᓗᑎᒃ  

2008.   

https://nlca.tunngavik.com/


 

2 

• ᑖᒃᑯᐊ ᐊᑐᓂ ᐱᖁᔮᒃ ᐃᓚᖃᖅᑐᑦ ᒪᓕᒐᒃᓴᓂ ᑐᑭᒧᐊᒍᑕᐅᓂᐊᖅᑐᓂᒃ ᓴᖅᑭᐅᒪᑎᑦᓯᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᓂᐊᖅᑐᓂᒃ ᓄᓇᕗᒥ ᐊᒻᒪ ᐋᖅᑭᒃᓯᓪᓗᑎᒃ ᐃᓄᐃᑦ 
ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖏᓐᓂᒃ ᑖᒃᑯᐊ ᐊᒃᑐᐃᓯᒪᔪᑦ ᐃᓕᓐᓂᐊᖅᑐᓕᕆᔾᔪᑕᐅᔪᑦ 
ᐊᐅᒪᓂᖏᓐᓂᒃ. 

 
ᐱᖁᔭᒃᓴᖅ  37 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 
ᐃᓄᐃᑦ ᐅᖃᐅᓯᖓᓂᒃ ᓴᐳᑦᑎᓂᕐᒧᑦ ᒪᓕᒐᖅ 
• ᐊᕐᕌᒍᐊᓂ 2016, ᑖᒃᑯᐊ ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᓚᐅᕐᒪᑕ ᐱᖁᔭᒃᓴᖅ 37 

ᐋᖅᑭᒋᐊᕈᑎᒋᒐᓱᐊᖅᑐᒍ ᑕᒪᒃᑮᖕᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᐊᒻᒪ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ. 

• ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ (DEAs)  ᐊᒻᒪ 
ᓄᓇᕗᒥᐅᑦ ᐊᑭᕋᖅᑐᖅᑐᐃᓐᓇᐸᓘᓚᐅᖅᑐᑦ ᐱᖁᔭᒃᓴᖅ 37-ᒥᑦ. 

• ᐱᔾᔪᑎᒋᓪᓗᒍ ᐊᕕᒃᑐᖅᓯᒪᓂᐅᔪᓕᒫᒥᑲᓴᒃ-ᐊᑭᕋᖅᑐᖅᑕᐅᓂᖓ ᐱᖁᔭᒃᓴᖅ  37, ᑖᓐᓇ 
ᐱᖁᔭᒃᓴᖅ ᐊᖏᖅᑕᐅᓚᐅᓐᖏᑦᑐᖅ ᒪᓕᒐᓕᐅᖅᑎᓄᑦ ᐊᒻᒪ ᐲᖅᑕᐅᓪᓗᓂ ᑲᑎᒪᔾᔪᑎᒃᓴᓂ 
ᒪᐃ, 2017. 

• ᐊᕐᕌᒍᐊᓂ 2018, ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓚᐅᕐᒪᑕ ᓄᑖᑦ ᐱᖁᔭᒃᓴᒥᒃ 
ᑐᒃᓯᕋᐅᑎᖃᖅᑐᑎᒃ, ᐃᓚᖓᒍᑦ ᐋᖅᑭᒋᐊᕌᔪᑐᐃᓐᓇᖅᑐᒍ ᐃᓗᓕᖏᓐ ᓴᓂᐊᓂᒃ ᑖᑦᓱᒪ 
ᐱᖁᔭᒃᓴᖅ 37 

• ᑖᓐᓇ ᐱᖁᔭᒃᓴᖅ ᑐᒃᓯᕋᖅᑕᐅᔪᖅ ᓴᖅᑭᑎᑕᐅᒋᐊᖃᕋᓂ ᓴᖅᑭᑎᑕᐅᑲᓪᓚᓚᐅᖅᑐᖅ ᒪᐃ, 
2018, ᐊᔪᕈᓐᓃᖅᑎᑦᓯᓪᓗᑎᒃ ᐃᓚᐅᔪᓂᒃ ᐊᒻᒪ ᐊᓯᖏᓐᓂᒃ ᐃᑲᔪᖅᑎᒋᔭᐅᔪᓂ 
ᐱᕕᒃᓴᖃᓕᖅᑐᑎᒃ ᕿᒥᕐᕈᔪᓐᓇᕐᓂᕐᒥᑦ ᑖᒃᑯᓂᖓ ᒐᕙᒪᒃᑯᑦ ᑐᒃᓯᕋᖅᑕᖏᓐᓂᒃ 
ᓯᕗᒻᒧᐊᒍᑎᒋᒐᓱᐊᖅᑕᖏᓐᓂᒃ.   

• ᓄᓇᕗᑦ ᑐᓐᖓᕕᒃ ᑎᒥᖓᑦ ᖁᕕᓲᑎᖃᓚᐅᓐᖏᑦᑐᑦ ᖃᐅᔨᒐᒥᒃ ᑖᒃᑯᐊ ᐊᓯᔾᔨᐅᑕᐅᒍᒪᔪᑦ 
ᒪᓕᒃᓯᒪᑐᐃᓐᓇᕐᓂᖏᓐᓂᒃ ᐊᓯᔾᔨᐅᑕᐅᒐᓱᐊᖅᑳᓚᐅᖅᑐᓂᒃ ᑐᒃᓯᕋᖅᑕᐅᔪᓂᒃ ᑕᒡᕙᓂ 
ᐱᖁᔭᒃᓴᖅ 37. 

• ᐅᓪᓗᐊᓂ ᒫᔾᔨ 12, 2019, ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᖏᕈᑎᖃᓚᐅᖅᑐᑦ ᐱᖁᔭᒃᓴᖅ  20, 
ᑖᓐᓇ ᑭᖑᕙᕆᐊᕈᑕᐅᓚᐅᖅᑐᖅ ᐊᑐᓕᖅᑎᑕᐅᓂᒃᓴᖓᓄᑦ ᓇᓪᓕᐊᒃ ᑎᑎᕋᖅᓯᒪᔪᑦ ᑕᒡᕙᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂᒃ ᐊᒻᒪ ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᔾᔭᐅᓯᒪᔾᔪᑏᑦ ᐱᖁᔭᑦ,   ᑖᒃᑯᐊ ᒪᓕᒐᒃᓴᐅᑲᐃᓐᓇᑐᐃᓐᓇᖅᑐᑦ, ᐃᓱᓕᓐᓂᐊᖅᑐᑦ ᑖᒃᑯᐊ 
ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᑦ/ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ 
ᐊᖏᕈᑕᐅᒃᐸᑕ, ᐅᕝᕙᓘᓐᓃᑦ ᐃᓱᓕᑉᐸᑦ ᐅᐱᕐᖔᖓ 2019 ᑲᑎᒪᓂᖏᑦ ᒪᓕᒐᓕᐅᕐᕕᐅᑉ.  
 
 

ᐋᖅᑭᒃᓱᖅᓯᒪᓂᖏᑦ ᓄᓇᓕᖕᓂ ᐋᔩᖃᑎᖃᕐᓂᐅᑉ 
• ᐅᓪᓗᐊᓂ ᓯᑎᐱᕆ 11, 2018,  ᓄᓇᕗᑦ ᑐᓐᖓᕕᒃ ᑎᒥᖓᑦ ᖃᐃᖁᔭᐅᓚᐅᕐᒪᑕ 

“ᐃᓚᐅᖃᑕᐅᔪᓄᑦ’ ᑲᑎᒪᓂᕐᒧᑦ” ᑖᒃᑯᓇᓂ ᓄᓇᕗᑦ ᒐᕙᒪᖏᑦᑕ, ᐱᓕᕆᕕᐊᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ.  ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᓴᖅᑎᑕᐅᓚᐅᖅᑐᑦ ᓄᓇᕗᑦ 
ᒐᕙᒪᖏᑦᑕ ᖃᓄᐃᓕᐅᕋᓱᐊᕐᓂᖏᓐᓂᒃ ᓄᓇᕗᓕᒫᒥ-ᓄᓇᓕᖕᓂᑦ ᐋᔩᖃᑎᖃᕈᒪᓪᓗᑎᒃ 
ᑐᓴᕆᐊᖅᑐᕐᓗᑎᒃ ᓄᓇᓕᖕᓂᑦ ᐃᓚᖏᓐᓄᑦ ᐊᓯᔾᔨᕈᑕᐅᒍᒪᔪᑦ ᑖᒃᑯᓄᖓ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂᒃ ᐊᒻᒪ ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ. 

https://assembly.nu.ca/sites/default/files/TD-316-4(3)-IN-Written-Submissions-on-Bill-37-Ed-Act-and-LangProt-Act.pdf
https://assembly.nu.ca/sites/default/files/TD-316-4(3)-IN-Written-Submissions-on-Bill-37-Ed-Act-and-LangProt-Act.pdf

• ᐅᓪᓗᐊᓂ ᓯᑎᐱᕆ 14, 2018, ᑖᒃᑯᐊ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᖅᑲᒃᑯᓂᖓ 
ᑐᓴᖅᑎᑦᓯᓚᐅᕐᒪᑕ ᐸᕐᓇᐅᑎᒥᓂᒃ ᐳᓚᕋᓐᓂᐊᓂᕋᖅᑐᑎᒃ ᓄᓇᓕᖕᓂᑦ ᐅᖃᐅᓯᕆᔭᖅᑐᕐᓗᒋᑦ 
ᐃᓚᖏᑦ ᐊᓯᔾᔨᐅᑕᐅᒍᒪᔪᑦ ᐊᒻᒪ ᑐᓴᕆᐊᖅᑐᕐᓗᑎᒃ ᐃᓄᖕᓂᑦ ᖃᑦᓰᓐᓇᕐᓂᒃ ᑐᒃᓯᕋᐅᑕᐅᔪᓂᒃ 
ᐋᖅᑭᒋᐊᕈᑎᒃᓴᓂᒃ. 

• ᐱᕕᒃᓴᑭᑦᑐᑎᒃ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ ᑲᑐᔾᔨᖃᑎᒌᖏᑦ ᓄᓇᕗᒥ ᓄᓇᓖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐋᖅᑭᒃᓱᐃᓯᒪᔫᒃ ᐃᓚᐅᒍᒪᓪᓗᑎᒃ ᑕᒪᑐᒧᖓ 
ᐋᔩᖃᑎᒌᒍᑕᐅᔪᑦ:  ᑎᓕᓯᓪᓗᑎᒃ ᐃᖅᑲᓇᐃᔭᖅᑎᓂᒃ ᐃᓚᐅᖁᓪᓗᒋᑦ ᓄᓇᓕᖕᓂᑦ 
ᐋᔩᖃᑎᖃᖅᑐᓄᑦ, ᐋᖅᑭᒃᓱᐃᓪᓗᑎᒃ ᑐᑭᓯᒋᐊᕈᑎᒃᓴᓂᒃ ᖃᓄᐃᓯᒪᓂᖏᓐᓂᒃ ᐊᒻᒪ 
ᐅᖃᐅᓯᒃᓴᓂᒃ ᑎᑎᕋᖅᓯᒪᔪᓂᒃ ᐊᒻᒪ ᑕᐅᑐᒍᒪᓪᓗᑎᒃ ᑕᖅᑲᒃᑯᐊ ᐊᒻᒪ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ ᐃᓚᐅᓂᖏᓐᓂᒃ ᓄᓇᓕᖕᓂ ᐋᔩᖃᑎᒌᒍᑕᐅᔪᓂᒃ. 
 

ᐃᓚᐅᓂᖅ ᓄᓇᓕᖕᓄᑦ ᐋᔩᖃᑎᖃᕐᓂᕐᑦ ᐳᓚᕋᓐᓂᕐᒥᑦ 
• ᑕᒪᒃᑯᐊ ᐋᔩᖃᑎᖃᕐᓂᐅᔪᑦ ᑲᒪᒋᔭᐅᓚᐅᖅᑐᑦ ᐱᓕᕆᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
• ᐱᓕᕆᕕᐊ ᐃᓕᓐᓂᐊᖅᑐᓕᕆᔩᑦ ᑲᑎᖃᑎᖃᓚᐅᖅᑐᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᑦ 

ᑲᑎᒪᔨᓂᒃ ᐊᑐᓂ ᓄᓇᓕᖕᓂ ᐊᒻᒪ ᐋᖅᑭᒃᓱᐃᓪᓗᑎᒃ ᑕᖅᑲᒃᑯᓂᖓ ᐃᓄᖕᓂᑦ 
ᑲᑎᒪᑎᑦᓯᓂᕐᒥᑦ ᑐᓵᒋᐊᖅᑐᖅᑐᑎᒃ ᐃᓚᐅᒍᒪᔪᓂᒃ ᑲᑎᒪᓂᐅᒧᑦ ᐊᑐᓂ ᓄᓇᕗᒥ 25 
ᓄᓇᓖᑦ. 

• ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᑲᑐᔾᔨᖃᑎᒌᖏᑦ ᓄᓇᕗᒥ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ 
ᑲᑎᒪᔨᖏᑦ ᐱᕕᒃᓴᖃᖅᑎᑕᐅᓚᐅᖅᑐᑦ ᑐᓂᓯᒍᓐᓇᖅᑐᑎᒃ ᐊᒻᒪ ᓈᓚᒋᐊᕈᓐᓇᖅᑐᑎᒃ, 
ᓇᖕᒥᓂᖅ, ᑐᓴᕐᕕᐅᓪᓗᑎᒃ ᓄᓇᓕᖕᒥᐅᑦ ᐃᓄᐃᑦ. 
 
 

 
 

ᓇᐃᓪᓕᑎᖅᓯᒪᓂᖓ ᑐᒃᓯᕋᖅᑕᐅᔫᑉ ᐋᖅᑭᒋᐊᕈᑕᐅᒍᒪᔪᖅ 
 

ᐱᓕᕆᕕᐊ ᐃᓕᓐᓂᐊᖅᑐᓕᕆᔩᑦ  ᐱᑕᖃᖅᑎᑦᓯᓚᐅᖅᑐᑦ ᓇᐃᓪᓕᑎᖅᓯᒪᔪᓂᒃ 
ᐋᖅᑭᒋᐊᖅᑕᐅᖁᔭᒥᓂᒃ ᑕᐃᔭᐅᔪᖅ ᑐᕌᒐᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᒪᓕᒃᓯᒪᓪᓗᑎᒃ 
ᐱᖁᔭᒃᓴᓂᒃ ᑐᒃᓯᕋᖅᑕᐅᓚᐅᖅᑐᑦ ᒪᐃ  24, 2018.   ᑖᓐᓇ ᓇᐃᓪᓕᑎᖅᓯᒪᔪᖅ ᐊᑐᖅᑕᐅᓚᐅᖅᑐᖅ 
ᑐᓴᕈᑕᐅᒐᓱᐊᖅᑐᓂ ᐊᒻᒪ ᑐᓴᕐᕕᐅᒐᓱᐊᖅᑐᑎᒃ ᑕᖅᑲᒃᑯᐊ ᐃᓄᐃᑦ, ᑕᐅᑐᒐᖃᓗᐊᖅᑐᑦ ᒪᑯᓂᖓ 

 
o ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ  

ᓯᑕᒪᐅᔪᖅᑐᑦ  (8) ᑐᒃᓯᕋᖅᑕᐅᔪᑦ ᐋᖅᑭᒋᐊᕈᑕᐅᒍᒪᔪᑦ ᐱᔾᔪᑎᖃᖅᑐᑦ 
ᓄᖑᑎᕆᕙᓪᓕᐊᓂᕐᒥᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ, ᐃᓚᐅᓪᓗᑎᒃ 
ᐃᓱᓕᑦᑕᕐᕕᖃᕐᓂᖏᑦ ᐃᓕᓐᓂᐊᕐᓇᐃᑦ ᑕᖅᑭᖅᓯᐅᑎᖏᑦ, ᓄᒃᑎᕐᓗᒋᑦ ᐱᔪᓐᓇᐅᑎᖃᕐᓂᖅ 
ᐊᑐᓕᖅᑎᑦᓯᓂᕐᒧᑦ ᐃᓚᐅᑎᑦᓰᓐᓇᕆᐊᖃᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ, ᓄᒃᑎᕐᓗᒋᑦ 
ᐊᐅᓚᑕᐅᓂᖏᑦ ᐃᓚᐅᑎᑦᓰᓐᓇᕆᐊᖃᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᔪᐃᓐᓇᕆᐊᕈᑕᐅᔪᑦ 
ᓴᖑᑎᑦᓯᒐᓱᐊᕈᑏᑦ, ᓄᒃᑎᖅᑕᐅᓗᑎᒃ ᐱᔪᓐᓇᐅᑎᖃᕐᓂᖅ ᐊᐅᓚᑕᐅᓂᖓᓂᒃ 
ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ ᑲᑎᒪᔩᑦ ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᐊᒻᒪ 
ᐃᓱᓕᑦᑕᕐᕕᓕᕐᓗᒋᑦ ᑐᑭᒧᐊᒍᑎᖃᕈᓐᓇᕐᓂᖏᑦ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᑕᒪᒃᑯᓂᖓ 

ᓯᓚᑖᓃᑦᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂᒃ.    
 

o ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ  
o ᖁᓖᑦ, ᐱᖓᓱᓪᓗ  (13) ᑐᒃᓯᕋᖅᑕᐅᔪᑦ ᐋᖅᑭᒋᐊᕈᑎᒃᓴᑦ ᐱᔾᔪᑎᖃᖅᑐᑦ ᓴᖅᑭᑎᑦᓯᓗᑎᒃ 

ᓄᑖᓂᒃ ᑲᑎᒪᔨᒃᓴᖏᓐᓂᒃ ᓄᓇᕗᒥ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ  
(ᐃᓇᖐᓂᐊᕐᓗᑎᒃ ᑲᑐᔾᔨᖃᑎᒌᖏᓐᓂᒃ ᓄᓇᕗᒥ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ 
ᑲᑎᒪᔨᖏᑦ ), ᐱᔨᑦᓯᖅᑎᐅᒐᔭᖅᑐᖅ ᐃᖕᒥᒃᑰᕐᓗᓂ ᐊᓪᓚᒡᕕᒃ, ᐱᑕᖃᖅᑎᑦᓯᓗᓂ ᓄᑖᓂᒃ 
ᐃᖅᑲᓇᐃᔭᖅᑎᓄᑦ ᑮᓇᐅᔭᓕᐊᒃᓴᓂᒃ ᐊᒻᒪ ᑎᒃᑯᐊᖅᓯᓗᑎᒃ ᐃᑲᔪᖅᓱᐃᓂᕐᒧᑦ ᑲᑎᒪᔨᓄᑦ, 
ᓄᑖᓂ ᐱᓕᕆᐊᒃᓴᖃᖅᑎᑕᐅᓗᑎᒃ ᐃᑲᔫᑎᒃᓴᓂᒃ ᐊᒻᒪ ᐃᑲᔪᖅᓱᐃᔾᔪᑎᒃᓴᓂᒃ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᓐᓂᒃ, ᐊᒻᒪ ᓇᖕᒥᓂᖅ ᐅᓂᒃᑳᕆᐊᖃᕐᓗᑎᒃ ᓄᓇᕗᑦ 
ᒪᓕᒐᓕᐅᕐᕕᐊᓄᑦ. 
 
 

o ᒪᕐᕉᖕᓂᑦ ᐅᖃᐅᓰᖕᓄᑦ ᐃᓕᓐᓂᐊᖅᑐᓕᕆᓂᖅ 
ᐱᖓᓲᔪᖅᑐᑦ  (6) ᐋᖅᑭᒋᐊᖁᑕᐅᒍᒪᔪᑦ ᑐᕌᖓᔪᑦ ᒪᓕᒐᒃᓴᑦ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᖅᑐᓕᕆᔾᔪᑎᖃᕐᓂᕐᒧᑦ ᐊᒻᒪ ᐃᓄᒃᑐᑦ ᐃᓕᓐᓂᐊᖅᑎᑦᓯᔾᔪᑕᐅᓂᐊᕐᓗᓂ, 
ᐃᓚᐅᓗᑎᒃ ᒪᕐᕉᒃ ᐋᖅᑭᒋᐊᕈᑕᐅᒍᒪᔫᒃ ᑖᒃᑯᓄᖓ ᐃᓄᐃᑦ ᐅᖃᐅᓯᖏᑦᑕ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᖅ, ᑕᑭᓪᓕᒋᐊᖅᑎᑦᓯᔪᖅ ᐱᑕᖃᖅᑎᑦᓯᖁᓪᓗᒋᑦ ᐃᓄᐃᑦ 
ᐅᖃᐅᓯᖏᑎᒍᑦ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᓕᓵᖅᑐᓂᒃ ᑎᑭᓪᓗᒍ- ᖁᑦᓯᖕᓂᓖᑦ 12 
ᑎᑭᑎᓪᓗᖑ 2019,  ᐱᑕᖃᖅᑎᑦᓯᓗᑎᒃ ᐱᔪᓐᓇᐅᑎᓂᒃ ᐱᓕᕆᕕᐊᓄᑦ 
ᐃᓕᓐᓂᐊᖅᑐᓕᕆᔩᑦ ᐋᖅᑭᒃᓯᔪᓐᓇᕐᓗᑎᒃ ᖃᓄᑎᒋ ᐃᓂᖃᖅᑎᑕᐅᓂᒃᓴᖏᓐᓂᒃ ᐅᖃᐅᓰᖅ 
ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐱᓕᕆᐊᑎᒍᑦ ᐊᒻᒪ ᖁᑦᓯᓂᓕᒃᑎᒍᑦ ᐊᒻᒪ 
ᐃᓱᓕᑦᑕᕐᕕᖃᖅᑎᓪᓗᒋᑦ ᓂᕈᐊᖅᑕᐅᔪᓐᓇᖅᑐᑦ ᐅᖃᐅᓰᑦ ᒪᓕᒡᓗᒋᑦ ᓇᒥᓂᖅ 
ᐅᓂᒃᑳᓕᐊᓂ ᐃᖅᑲᓇᐃᔭᖅᑎᖃᕐᓂᑦ ᐊᒻᒪ ᐃᑲᔫᑎᒃᓴᖃᕐᓂᕐᒧᑦ. 

 
 
ᑐᓴᖅᑕᕗᑦ 

 
ᐊᕕᒃᑐᖅᓯᒪᓂᓕᒫᒥ-ᐋᔩᖃᑎᖃᕈᑎᖃᓚᐅᖅᑐᑦ ᐋᖅᑭᒃᓱᖅᑕᐅᓯᒪᓪᓗᑎᒃ ᑕᐅᑐᒐᐅᓂᐊᕐᓗᑎᒃ 
ᓂᕈᐊᖅᑕᐅᓯᒪᔪᐃᓐᓇᐃᑦ ᑐᒃᓯᕋᖅᑕᐅᔪᑦ ᐱᖁᔭᑎᒍᑦ ᐊᓯᔾᔨᖅᑕᐅᖁᔭᐅᓪᓗᑎᒃ.   
 
ᖃᑦᑎᑲᓐᓇᐃᑦ ᐃᒧᐃᑦ ᐊᖅᓴ ᑭᒡᒐᖅᑐᐃᔨᐅᔪᑦ ᐅᖃᓚᐅᖅᑐᑦ ᓂᓐᖓᒃᓯᒪᓂᕋᖅᑐᑎᒃ  ᑖᒃᑯᐊ 
4ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐅᑐᒐᖃᕐᓂᖏᓐᓂᒃ ᐊᔪᖅᑎᑕᐅᓚᐅᖅᑐᒥᒃ ᐱᖁᔭᒃᓴᖅ 37  
ᐋᖅᑭᒋᐊᕈᑎᒃᓴᑦ ᐱᒋᐊᕈᑕᐅᔪᑦ ᐊᕐᕌᒍᐊᓄᑦ 2018 ᓄᓇᓕᖕᓂ ᐋᔩᖃᑎᒌᒍᑕᐅᔪᑦ. 
 
ᑕᑯᒃᓴᐅᓗᐊᖅᑐᑦ ᐅᖃᐅᓯᐅᔪᑦ ᑖᒃᑯᓄᖓ ᓄᓇᓕᖕᓂ  ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ ᐊᒻᒪ 
ᓄᓇᓕᖕᓂ ᐋᔩᖃᑎᒌᒍᑕᐅᔪᓄᑦ 
ᐊᑖᓃᑦᑐᑦ ᑕᑯᓇᒍᑏᑦ ᐅᖃᐅᓯᐅᓗᐊᖅᑐᓄᑦ ᓴᖅᑭᓚᐅᖅᑐᑦ ᓄᓇᓕᐅᔪᓂᒃ ᑐᓴᖅᑕᐅᔪᑦ 
ᐋᔩᖃᑎᖃᖅᑎᓪᓗᒋᑦ: 

1. ᐱᑕᖃᒃᑲᓐᓂᕐᓗᓂ ᐃᓄᒃᑐᑦ ᐃᓕᓐᓂᐊᕐᕕᖕᓂ  (ᐃᓕᓐᓂᐊᓕᓵᖅᑐᓂᒃ-ᖁᑦᓯᖕᓂᓕᖕᓄᑦ 12) 
ᐊᒻᒪ ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᕆᒻᒪᒃᓴᐅᑏᑦ (ᐸᐃᕆᕖᑦ) 

 
ᑕᒪᕐᒥᑲᓴᒃ ᑕᐅᑐᒐᐅᔪᑦ ᐅᖃᐅᓯᖃᓚᐅᖅᑐᑦ ᑖᒃᑯᐊ ᒐᕙᒪᒃᑯᑦ ᐃᑲᔪᖅᓱᐃᓂᖅᓴᐅᖁᓪᓗᒋᑦ 
ᐃᓄᒃᑐᑦ ᐃᓕᓐᓂᐊᕐᓂᐊᓕᓵᖅᑐᓂ ᐊᒻᒪ ᐃᓕᓐᓂᐊᕐᕕᓪᓚᕆᖕᓂ.  ᑕᒪᓐᓇ ᐅᖃᐅᓯᖅ 
ᓇᓗᓇᐃᖅᑕᐅᑦᓯᐊᓚᐅᖅᑐᑦ ᐊᒻᒪ ᐅᖃᐅᓯᐅᖏᓐᓇᖅᑐᓂ ᐃᓄᐃᑦ ᐋᔩᖃᑎᒋᔭᐅᑎᓪᓗᒋᑦ, 
ᑲᑎᒪᓂᓕᒫᖏᓐᓂᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ. 
 
ᐅᓄᖅᓯᒋᐊᓐᖏᖔᕐᓗᒋᑦ ᓂᕆᐅᒋᔭᐅᔪᑦ ᐊᒻᒪ ᓄᖑᑎᕆᓐᖏᓪᓗᓂ ᒪᓕᒐᑎᒍᑦ 
ᐱᔪᓐᓇᐅᑎᒋᔭᐅᔪᓂᒃ ᐊᒻᒪ ᐱᓕᕆᐊᒃᓴᕆᑎᑕᐅᔪᓂᒃ, ᓄᓇᕗᒥᐅᑦ ᐱᒃᑲᓐᓂᕈᒪᔪᑦ ᐃᓄᒃᑐᑦ 
ᐃᓕᓐᓂᐊᕐᕕᖕᓂ ᐊᒻᒪ ᑎᓕᐅᕆᔪᑦ ᒐᕙᒪᒃᑯᑦ ᖃᓄᐃᓕᐅᕆᐊᖁᓪᓗᖏᑦ ᒪᓕᖁᓪᓗᒋᑦ 
ᑕᒪᑐᒥᖓ ᓴᖅᑭᒋᐊᖃᖅᑐᑐᖃᕐᒥᑦ, ᖃᐅᔨᒪᔭᐅᔪᖅ ᐱᑕᖃᕆᐊᖃᒻᒪᕆᖕᓂᖓ, ᐃᓚᐅᓪᓗᑎᒃ:  

 
• ᐊᐅᓚᔾᔭᐃᒋᐊᕐᓗᑎᒃ ᐱᓕᕆᐊᒃᓴᓂᒃ ᐅᓄᖅᓯᕚᓪᓕᕈᑕᐅᓂᐊᖅᑐᓂᒃ ᐅᓄᕐᓂᖏᓐᓄᑦ 

ᐃᓄᒃᑐᑦ-ᐅᖃᕈᓐᓇᖅᑐᑦ ᐃᓕᓴᐃᔩᑦ ᐊᒻᒪ ᐃᓕᓴᐃ ᔨᑦ ᓄᓇᕗᓕᒫᑉ ᐃᓕᓐᓂᐊᕐᕕᖏᓐᓂ;  
• ᐱᑕᖃᒃᑲᓐᓂᕐᓗᓂ ᐋᖅᑭᓯᒪᓂᒃ ᑐᑭᒧᐊᒍᑎᒃᓴᓂᐅ ᐊᒻᒪ ᐃᑲᔪᖅᓱᐃᒍᑎᒃᓴᓂᒃ ᐃᓄᒃᑐᑦ 

ᐃᓕᓴᐃᔨᓄᑦ (ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ, ᐃᓕᓴᐃᔨᓄᑦ, ᐅᖃᐅᓯᓕᕆᔨᓄᑦ) 
ᓈᒻᒪᒃᑐᓂᒃ ᐃᑲᔫᓯᐊᒃᓴᖃᕐᓗᑎᒃ, ᐃᒡᓗᖃᕐᓗᑎᒃ ᐊᒻᒪ ᐱᓕᕆᐊᒥᓂᒃ 
ᐱᓕᒻᒪᒃᓴᐃᓐᓇᕐᓂᕐᒧᑦ ᐃᑲᔪᖅᓱᖅᑕᐅᔾᑎᖃᕐᓗᑎᒃ; 

• ᐋᖅᑭᐅᒪᑎᑦᓯᓗᓂ ᐅᓄᖅᓯᒋᐊᕐᓗᒋᑦ ᐱᕙᓪᓕᐊᑎᑕᐅᔪᑦ, ᓴᖅᑭᑎᑕᐅᔪᑦ, ᐊᑐᓕᖅᑕᐅᔪᑦ, 
ᐊᑐᖅᑕᐅᔪᑦ ᐊᒻᒪ ᐊᒥᖅᑳᕈᑎᖃᕐᓗᑎᒃ ᐃᓄᒃᑐᑦ ᐃᓕᓐᓂᐊᕈᑎᓂᒃ ᐊᒻᒪ ᐃᓕᓴᐃᔨᓄᑦ 
ᐃᑲᔪᖅᓱᐃᔾᔪᑎᓂᒃ; 

• ᐅᓄᖅᓯᒋᐊᕐᓗᒋᑦ ᐊᒻᒪ ᐱᐅᓯᕚᓪᓕᕐᓗᒋᑦ ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᓯᓂᖅ, 
ᐃᓕᓐᓂᐊᕈᑎᒃᓴᓄᑦ ᐃᑲᔫᑎᒃᓴᑦ ᐊᒻᒪ ᐃᓕᓐᓂᐊᕈᑎᒃᓴᓄᑦ ᒪᓕᒐᒃᓴᑦ ᐃᓄᒃᑐᑦ 
ᐃᓕᓴᐃᔨᓄᑦ ᐊᒻᒪ ᐱᕙᓪᓕᐊᑎᑕᐅᑦᓯᐊᕐᓗᑎᒃ ᐃᓄᒃᑐᑦ ᐃᓕᓐᓂᐊᕐᓂᕐᒧᑦ 
ᐋᖅᑭᒃᓯᒪᔾᔪᑕᐅᔪᑦ ᐊᒻᒪ ᐊᑐᓕᖅᑎᑦᓯᔾᔪᑕᐅᔪᑦ. 

 
2. ᑕᐅᑐᒐᖃᕐᓂᖅᓴᐅᓂᖅ ᐃᓕᓴᐃᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

 
ᓄᓇᕗᒥ ᐃᓄᐃᑦ ᐊᑭᕋᖅᑐᖅᑐᑦ ᐲᖅᑕᐅᒐᔭᖅᐸᑦ ᐅᖃᐅᓯᖃᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑕᒡᕙᓐᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂᑦ  ᐊᒻᒪ 
ᐱᑕᖃᖁᔨᓪᓗᑎᒃ ᐊᒥᓲᓂᖅᓴᓂᒃ ᐃᓕᓴᐃᔨᓂ ᐃᓄᖕᓂᑦ ᐃᓕᖅᑯᓯᓕᕆᔪᓐᓇᖅᑐᓂᒃ 
(ᐊᖑᓇᓱᐊᕐᓂᖅ ᐊᒻᒪ ᐊᓐᓄᕌᓕᐅᕐᓂᖅ), ᐃᓄᐃᑦ ᓇᑭᓐᖔᕐᓂᖏᓐᓂᒃ  ᐊᒻᒪ ᐃᓄᐃᑦ 
ᐱᓐᖑᐊᕈᓯᖏᑦ.  ᓄᓇᕗᒥᐅᑦ ᓴᖅᑭᑎᑦᓯᖁᔨᒋᕗᑦ ᐃᓕᓐᓂᐊᕈᑎᒃᓴᓂᒃ ᐃᓕᖅᑯᓯᕆᔭᐅᔪᓄᑦ 
ᓈᒻᒪᒃᑐᓂᒃ ᐊᒻᒪ ᒪᓕᒃᑐᓂᒃ ᓄᓇᕗᒥᐅᓂᒃ.  ᓄᓇᕗᒥ ᐃᓄᐃᑦ ᓂᕆᐅᖕᒪᑕ ᖁᑦᓯᖕᓂᖅᓴᓂᒃ 
ᐊᑭᓕᖅᑐᖅᑕᐅᔾᔪᑎᒃᓴᓂᒃ ᐊᒻᒪ ᐃᖃᔪᖅᓱᐃᔾᔪᑎᒃᓴᓂᒃ ᐃᓐᓇᒻᒪᕆᖕᓂᑦ ᐊᒻᒪ ᐲᔭᕐᓗᒋᑦ 
ᐊᒡᕕᐊᕈᑕᐅᕙᒃᑐᑦ ᓄᓇᓕᖕᓂ ᐊᔪᕈᑕᐅᕙᒃᑐᑦ ᐊᒻᒪ ᐃᓐᓇᐃᑦ ᐃᓚᐅᔪᓐᓇᕐᓂᖏᓐᓄᑦ.    

3. ᒥᑭᓪᓕᒋᐊᓐᖏᓪᓗᒋᑦ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖏᑦ 
 
ᑕᒪᕐᒥᓕᒫᑲᓴᒃ ᑐᒃᓯᕋᖅᑕᐅᔪᑦ ᐊᓯᔾᔨᐅᑕᐅᒍᒪᔪᑦ ᐊᒃᑐᐃᓂᐊᖅᑐᑦ ᓄᓇᓖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦᑕ ᐱᔪᓐᓇᐅᑎᖏᓐᓂᒃ;  ᐊᒻᒪ ᓄᒃᑎᖅᑕᐅᒐᔭᖅᑐᑦ 
ᐱᔪᓐᓇᐅᑎᖏᑦ ᓄᓇᓕᖕᓂᑦ (ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ) ᒥᓂᔅᑕᒨᕐᓗᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ.  ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᕗᒥ 
ᐃᓄᐃᑦ ᐅᖃᖅᓯᒪᔪᑦ ᐊᑭᕋᖅᑐᕐᓂᕐᒥᓂᒃ ᑐᒃᓯᕋᐅᑕᐅᔪᓂᒃ 
ᐱᔪᓐᓇᐅᑎᖃᖅᑎᑦᑎᒐᓱᐊᖅᑑᔮᖅᑐᓂᒃ ᒥᓂᔅᑕᒧᑦ.  ᓄᓇᕗᒥᐅᑦ ᑎᒍᒥᐊᕈᒪᔪᑦ 
ᐊᐅᓚᑦᓯᓐᓇᕐᓂᒥᓂᒃ ᓇᐅᒃᑯᓕᒫᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᓂᒃ, ᐃᓚᐅᓗᑎᒃ 
ᐱᔪᓐᓇᐅᑎᖃᕐᓂᖅ ᐱᔾᔪᑎᒋᓪᓗᒍ ᐋᖅᑭᒃᓯᔪᓐᓇᕐᓂᖅ ᐃᓕᓐᓂᐊᕐᓇᐃᑦ ᑕᖅᑭᖅᓯᐅᑎᖏᓐᓂᒃ, 
ᐃᓕᓴᐃᔩᑦ ᐊᖓᔪᖅᑳᖏᑦ ᐃᖅᑲᓇᐅᔭᖅᑎᑖᖃᑦᑕᕐᓂᖏᑦ ᐊᒻᒪ ᐃᓕᓐᓂᐊᕖᑦ ᐊᒻᒪ 
ᐃᓕᓐᓂᐊᖅᑎᑦᓯᔾᔪᑕᐅᔪᑦ. 

 
ᐊᕕᒃᑐᖅᓯᒪᓂᐅᓕᒫᓂᒃ-ᓄᓇᓕᓕᒫᓂᒡᓗ ᑐᓴᖅᑕᐅᔪᑦ ᓇᓗᓇᐃᕆᐊᒃᑲᓐᓂᕈᑕᐅᔪᑦ ᓄᓇᕗᑦ 
ᑐᓐᖓᕕᒃᑯᑦ ᐋᖅᑭᒃᓯᒪᔾᔪᑎᒌᓐᓇᖅᑕᖓᓂᒃ, ᑐᓴᐅᒪᖃᑎᒌᖏᓐᓇᕐᓗᑎᒃ ᓇᓕᒧᒌᒃᑐᒥᒃ ᓄᓇᕗᑦ 
ᒐᕙᒪᖏᑦ ᐱᓪᓗᒋᑦ ᐊᓯᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᓄᓇᕗᒥ.  ᑕᐃᒪᓐᓇ 
ᐊᑑᑎᖃᕋᔭᖅᑐᑦ ᐃᓚᐅᓗᑎᒃ ᒪᑯᓄᖓ: 
 

4. ᐱᐅᓂᖅᓴᓂᒃ ᐃᑲᔪᖅᓱᖅᑕᐅᔾᔪᑎᖃᕐᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᓄᓇᕗᒥ ᐃᓄᐃᑦ ᐅᖃᖅᓯᒪᔪᑦ ᑖᒃᑯᐊ ᐱᑕᖃᕆᐊᖃᕐᓂᖏᓐᓂᒃ ᓄᓇᓖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᑲᔪᖅᓱᖅᑕᐅᑦᓯᐊᕐᓂᖅᓴᐅᓗᑎᒃ ᑲᑎᒪᓗᑎᒃ 
ᑐᑭᓯᒋᐊᖅᑎᑕᐅᖃᑦᑕᕐᓂᒃᑯᑦ ᐊᒻᒪ ᐃᓕᓐᓂᐊᖅᑎᑕᐅᖃᑦᑕᕐᓂᒃᑯᑦ ᐊᒻᒪᓗ ᐋᖅᑭᒡᓗᒋᑦ 
ᐃᑲᔪᖅᓱᐃᔾᔪᑎᒃᓴᑦ ᓴᖅᑭᑎᑦᓯᒃᑲᓐᓂᕐᓗᓂ ᐊᕕᒃᑐᖅᓯᒪᓂᐅᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓂᒃ. 

5. ᓴᖅᑭᑎᒃᑲᓐᓂᕐᓗᒋᑦ ᐊᕕᒃᑐᑦᓯᒪᓂᐅᔪᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓄᓇᕗᒥ ᐃᓄᐃᑦ ᓴᖅᑭᑎᑦᓯᖁᔨᔪᑦ ᐊᕕᒃᑐᖅᓯᒪᓂᐅᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ 
ᐱᔪᓐᓇᐅᑎᖃᑦᓯᐊᕐᓗᑎᒃ ᐃᓕᓐᓂᐊᕈᑎᒃᓴᓄᑦ, ᐃᖅᑲᓇᐃᔭᖅᑖᕈᓐᓇᕐᓂᕐᒧᑦ ᐊᒻᒪ 
ᑮᓇᐅᔭᖃᖅᑎᑦᓯᔪᓐᓇᕐᓗᑎᒃ ᐃᑲᔪᖅᓱᐃᔾᔪᑎᓂᒃ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᓐᓄᑦ ᐱᓕᕆᔾᑎᖃᖅᑎᓪᓗᒋᑦ ᐱᔪᓐᓇᐅᑎᒥᓂᒃ, ᐃᓚᐅᓗᑎᒃ ᐱᔪᓐᓇᐅᑎᖃᕐᓂᖅ 
ᐃᓕᓴᐃᔨᓄᑦ ᒪᓕᑕᐅᔪᒃᓴᑦ ᐊᒻᒪ ᐱᓕᕆᐊᒧᑦ ᐱᓕᒻᒪᒃᓴᐅᑎᒃᓴᑦ ᐊᒻᒪ ᑭᐅᔪᓐᓇᖃᑦᑕᕐᓗᑎᒃ 
ᑕᒪᒃᑯᓂᖓ ᐊᖓᔪᖅᑳᕆᔭᐅᔪᑦ ᐊᒻᒪ ᓄᓇᓕᒃ ᐃᓚᐅᔪᓐᓇᖁᓪᓗᒋᑦ ᐊᒻᒪ ᐃᓚᐅᓗᑎᒃ 
ᐱᕙᓪᓕᐊᑎᑕᐅᔾᔪᑎᖏᓐᓄᑦ ᐃᓕᓐᓂᐊᖅᑎᑕᐅᓂᖏᑦᑕ ᕿᑐᓐᖓᖏᑦ.   

6. ᐱᐅᓯᕚᓪᓕᕐᓗᒋᑦ ᐃᓕᖅᑯᓯᐅᔪᑦ ᑖᒃᑯᓄᖓ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ, 
ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᖕᓄᑦ 
ᐊᐅᓚᑦᓯᕕᐅᔪᑦ  

ᐃᓕᖅᑯᓯᐅᕙᒃᑐᖅ ᑖᒃᓄᖓ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐱᓕᕆᕕᐊᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᖕᓄᑦ ᐊᐅᓚᑦᓯᕕᐅᔪᑦ (RSO) 
ᐱᐅᓯᕚᓪᓕᖅᑕᐅᒋᐊᖃᖅᑐᖅ ᐱᓪᓗᒍ ᒫᓐᓇᐅᔪᖅ, ᐊᑕᖃᑎᒌᓐᖏᓐᓂᕐᒧᑦ ᐊᐅᓚᔾᔪᑕᐅᔪᑦ 
ᑖᒃᑯᓅᓐᖓ ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ  ᐊᒻᒪ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᓐᓄᑦ  ᐊᐅᓚᑦᓯᐊᖏᒻᒪᑦ.  ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 
ᐃᓱᒪᖕᒪᑕ ᑖᒃᑯᐊ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᖕᓄᑦ ᐊᐅᓚᑦᓯᕕᐅᔪᑦ ᑭᐅᔪᓐᓇᖏᒻᒪᑕ 
ᐃᓕᓐᓂᐊᖅᑎᖁᑎᖏᑦᑕ ᑭᓐᖒᒪᒋᔭᖏᓐᓄᑦ, ᐱᔭᕆᐊᑐᓕᖃᑦᑕᕐᒪᑦ ᐊᐅᓚᔾᔭᐃᒋᐊᒃᓴᖅ 
ᓴᖅᑭᑎᑦᓯᒐᓱᐊᕈᑕᐅᔪᓂᒃ ᐃᓕᓐᓂᐊᓕᒃᑲᓐᓂᖁᔨᓂᕐᒧᑦ ᐅᓄᕐᓂᐅᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐱᐅᓯᕚᓪᓕᕈᑎᒃᓴᓂᒃ ᐃᓕᓐᓂᐊᖅᑏᑦ ᓴᖅᑭᒍᓐᓇᖅᑕᖏᓐᓄᑦ 
ᑕᒪᒃᑯᐊ ᓄᓇᕗᒥᐅᑦ ᐊᖏᕋᓗᐊᖅᑎᓪᓗᒋᑦ ᑕᒪᒃᑯᐊ ᐱᐅᓯᕚᓪᓕᕆᐊᖃᕐᓂᖏᓐᓂᒃ ᐊᒻᒪ 
ᐋᖅᑭᒃᑕᐅᓗᑎᒃ ᒐᕙᒪᒃᑯᑦ ᐃᓗᐊᓂ ᐋᖅᑭᒃᓯᒪᔾᔪᑎᓄᑦ, ᓄᓇᓕᖕᓂ ᑐᓴᖅᑕᐅᔪᑦ 
ᓴᖅᑭᒃᑲᓐᓂᖁᔨᔪᑦ ᐃᑲᔪᖅᓱᐃᔾᔪᑎᒃᓴᓂᒃ ᐊᒻᒪ ᐃᖅᑲᓇᐃᔭᖅᑎᓄᑦ ᐱᔭᓪᓕᐊᔾᔪᑎᒃᓴᓂᒃ 
ᓄᓇᓕᖕᓂ ᓯᕗᓕᖅᑎᕈᖅᐸᓪᓕᐊᖁᓪᓗᒋᑦ. 
 

7. ᐃᓱᓕᑎᑦᓯᓂᖅ ᐊᑐᖅᑕᐅᓂᖏᓐᓂᒃ ᑭᖑᓕᕐᒧᑦ ᖁᑦᓯᖕᓂᓕᖕᒨᖅᓯᑐᐃᓐᓇᖃᑦᑕᕐᓂᖅ 

ᓄᓇᓕᖕᒥᐅᑦ ᐊᒻᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᐅᖃᖃᑦᑕᓚᐅᖅᑐᑦ ᐃᓱᓕᑕᐅᖁᓪᓗᒍ 
ᐊᑐᖅᑕᐅᖃᑦᑕᓂᖏᑦ ᑭᖑᓪᓕᕐᒧᑦ ᖁᑦᓯᖕᓂᓕᖕᒨᖅᑎᑦᓯᑐᐃᓐᓇᖃᑦᑕᕐᓂᖅ (ᐃᓕᓐᓂᐊᖅᑏᑦ 
“ᑲᔪᓯᑎᑕᐅᖃᑦᑕᕐᓂᖏᑦ” ᑭᖑᓪᓕᕐᒧᑦ ᖁᑦᓯᖕᓂᓕᖕᒧᑦ, ᐃᓕᓚᐅᓐᖏᒃᑲᓗᐊᖅᑎᓪᓗᒋᑦ 
ᐃᓕᑕᕆᐅᓯᒪᒋᐊᖃᖅᑐᓂᒃ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑎᓂᒃ ᓂᕆᐅᒋᔭᐅᔪᓂᒃ ᑖᑦᓱᒧᖓ 
ᖁᑦᓯᖕᓂᓕᐅᔪᑦ), ᐅᖃᖅᑐᑎᒃ “ᑖᒃᑯᐊ ᑲᔪᓯᑎᑦᓯᑐᐃᓐᓇᖃᑦᑕᕐᓂ” ᐊᒃᑐᐃᓯᒪᒻᒪᕆᖕᒪᑦ 
ᐊᔪᓐᖏᓂᕆᓇᔭᓚᐅᖅᑕᖏᓐᓂᒃ ᓯᕗᒻᒧᐊᑦᓯᐊᕐᓗᓂ ᐃᓅᓯᕐᒥ.  

ᐊᑐᖅᑕᐅᖃᑦᑕᕐᓂᖓ ᑭᖑᓪᓕᕐᒧᑦ ᖄᖐᑎᑦᓯᑐᐃᓐᓇᖃᑦᑕᕐᓂᖅ ᐱᐅᓐᖏᑦᑐᒥᒃ ᐊᒃᑐᐃᓯᒪᖕᒪᑦ 
ᐊᒥᓱᓂᒃ ᐃᓕᓐᓂᐊᖅᑎᓂᒃ ᐊᒃᓱᕉᑎᖃᖅᓯᒪᔪᑦ ᐃᓕᓐᓂᐊᕐᕕᐊᓗᖕᒥᑦ ᐅᕝᕙᓘᓐᓃᑦ 
ᖁᑦᓯᖕᓂᖅᓴᓂᒃ ᐃᓕᓐᓂᐊᓂᕐᒥ.  ᑖᒃᑯᐊ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖁᔭᖃᓪᓚᑦᑖᖏᑦᑐᑦ ᑭᖑᓪᓕᕐᒧᑦ ᖄᖐᑎᑦᓯᑐᐃᓐᓇᖃᑦᑕᕐᓂᕐᒧᑦ.  

8. ᐃᓚᐅᑎᑦᓰᓐᓇᕐᓂᖅ ᕐᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑎᓄᑦ ᐃᑲᔪᖅᓲᑏᑦ 

ᐊᓯᐊᑦᑕᐅᖅ, ᑐᓴᓚᐅᖅᑎᓪᓗᒋᑦ ᓄᓇᓕᖕᓂ ᐅᖃᐅᓯᐅᒋᐊᒃᑲᓐᓂᓚᐅᖅᑐᖅ ᓄᓇᕗᑦ ᑐᓐᖓᕕᒃ 
ᐅᖃᖅᓯᒪᔭᖓᑦ ᖃᓄᐃᓕᖓᔾᔪᑎᓂ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓚᐅᑎᑦᓰᓐᓇᕐᓂᖅ 
ᐃᓕᓐᓂᐊᕐᓂᕐᒧᑦ ᐊᒻᒪ ᐊᓯᖏᑦ ᐱᓕᕆᐊᖃᖁᔨᔪᑦ-ᐃᑲᔪᖅᓱᐃᔾᔪᑎᓂᒃ ᐃᓕᓐᓂᐊᖅᑎᓄ. 
ᓄᓇᕗᒥᐅᑦ ᓴᖅᑭᑎᑦᓯᖁᔨᕗᑦ ᐃᑲᔪᖅᑕᐅᔾᔪᑎᒃᓴᒃᑲᓐᓂᕐᓂᑦ ᐃᑲᔪᖅᓱᐃᒍᑕᐅᓂᐊᖅᑐᓂᒃ 
ᐃᓕᓐᓂᐊᖅᑎᓕᒫᓂᒃ ᐃᓕᓐᓂᐊᕐᕕᖕᓂ ᐊᒻᒪ ᐃᓱᒪᔮᖅᑐᓄᑦ ᐃᑲᔫᑎᒃᓴᓂᒃ.  ᓴᖅᑭᖁᔨᒋᕗᑦ  
ᐃᓕᓐᓂᐊᖅᑎᒪᓕᒃᑕᐅᔪᒃᓴᓂᒃ ᐃᓅᓯᓕᖏᔨᓄᑦ ᑎᑭᓪᓗᒍ ᐃᑲᔪᖅᑎᐅᕙᒃᑐᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔮᕆᓗᒍ ᐱᕙᓪᓕᐊᔾᔪᑎᒃᓴᖏᓐᓂᒃ ᐊᒻᒪ 
ᐃᖅᑲᓇᐃᔭᕈᓐᓇᖅᓯᓗᑎᒃ ᐊᒻᒪᓗ ᐅᓄᕐᓂᒃᓴᓂᒃ ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂ 
ᐃᑲᔪᖅᑎᒃᓴᓂᒃ ᐊᒻᒪ ᐃᓕᓐᓂᐊᖅᑎᓄᑦ ᐃᑲᔪᖅᓱᐃᔨᓂᒃ. 

ᑕᒪᒃᑯᐊ ᐃᓱᒫᓘᖃᑎᒌᒍᑕᐅᔪᑦ ᒪᓕᒃᑐᑦ ᐅᖃᐅᓯᕆᓯᒪᔭᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ 
ᑐᓂᓚᐅᖅᑕᖏᓐᓄᑦ ᑎᑎᕋᖅᓯᒪᓄᑦ ᐱᓕᕆᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ  2016 ᐊᒻᒪ 2018.  
 
 
  
ᖃᓄᐃᓕᓂᐊᓕᖅᐱᑕ 

• ᑖᒃᑯᐊ ᓄᓇᕗᑦ ᒐᕙᒪᖏᑦ ᓂᕆᐅᒋᔭᐅᕗᑦ ᓴᖅᑭᑎᑦᓯᓂᐊᕐᓂᖏᓐᓂᒃ ᑐᒃᓯᕋᖅᑕᐅᔪᓂᒃ 
ᐱᖁᔭᒃᓴᓂᒃ ᐋᖅᑭᒋᐊᕈᑕᐅᓂᐊᖅᑐᓂᒃ ᒫᓐᓇᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓄᑦ ᐊᒻᒪ 
ᑖᒃᑯᓄᖓ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ ᐊᑐᖅᑎᓪᓗᒍ ᐅᐱᕐᖔᖅ 
ᑲᑎᒪᓂᖃᓕᖅᐸᑕ (ᒪᐃ 28 - ᔪᓐ 6, 2019.   

• ᑕᖅᑲᒃᑯᓂᖓ ᐋᔩᖃᑎᒌᒍᑕᐅᔪᑦ ᐃᓱᓕᓚᐅᖅᑐᑦ ᑭᓯᐊᓂ ᐃᓱᒪᒋᔭᓯ ᓱᓕ 
ᐅᖃᐅᓯᕆᔪᓐᓇᖅᑕᓯ ᐊᒻᒪ ᐃᓱᒪᒋᔭᓯ ᐅᖃᐅᓯᕆᓗᒋᑦ ᒪᓕᒐᓕᐅᖅᑎᓐᓄᑦ. 

• ᐱᒻᒪᕆᐅᕗᖅ ᑖᒃᑯᐊ ᑐᓴᖅᑕᐅᔪ ᐱᑕᖃᖅᑎᑕᐅᖁᓪᓗᒋᑦ ᐊᑐᓂ ᑕᒪᓐᓇ 
ᐱᓕᕆᐊᖑᕙᓪᓕᐊᓂᖓᓂᒃ. 

• ᑖᓐᓇ ᐱᖁᔭᒃᓴᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐸᑦ, ᐱᕕᒃᓴᖃᕐᓂᐊᖅᑐᑦ ᓱᓕ 
ᐅᖃᐅᓯᖃᕈᒪᔪᑦ. 

o ᑖᓐᓇ ᐱᖁᔭᒃᓴᖅ ᑐᓂᔭᐅᓯᒪᓕᖅᐸᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ, ᓱᓕ 
ᐱᕕᒃᓴᖃᖅᑐᑦ ᐅᖃᐅᓯᑲᖃᕈᑎᒃ 

• ᐅᖃᕐᕕᒋᐊᖅᐸᑦ ᒪᓕᒐᓕᐅᖅᑏᑦ ᐃᓱᒪᒋᔭᕐᓂᒃ . 

 

ᐅᔾᔨᕆᒋᐊᓖᑦ/ᖃᐅᔨᒋᐊᕐᕕᐅᔪᑦ 

ᑐᑭᓯᒋᐊᒃᑲᓐᓂᕈᑎᒃᓴᑦ ᐱᔭᐅᔪᓐᓇᖅᑐᑦ ᐅᑯᓇᓐᖓᑦ: 
 

• 2008 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 
https://www.nunavutlegislation.ca/en/download/file/fid/10829 

 
• ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᖅ 

https://www.nunavutlegislation.ca/iu/download/file/fid/10826  
 

• ᐱᖁᔭᒃᓴᖅ 20 –ᐊᑐᖅᑕᐅᑲᐃᓐᓇᖅᑐᖅ ᐅᖃᐅᓯᕐᓄᑦ ᐃᓕᓐᓂᐊᕈᑕᐅᔪᓄᑦ ᐱᖁᔭᖅ 
https://www.nunavutlegislation.ca/en/download/file/fid/11825 

 
• ᓄᓇᕗᑦ ᒐᕙᒪᖏᑦᑕ ᐃᑭᐊᖅᑭᕕᐊᑦ ᑐᑭᓯᒋᐊᕈᑎᒃᓴᖅᑕᓕᒃ ᐱᔾᔪᑎᖃᖅᑐᓂᒃ ᓄᓇᓕᖕᓂ 

ᐋᔩᖃᑎᒌᒍᑕᐅᓚᐅᖅᑐᓂᒃ https://www.ourgoalsforeducation.ca/iu 
 

https://www.nunavutlegislation.ca/iu/download/file/fid/10826
https://www.nunavutlegislation.ca/en/download/file/fid/11825
https://www.ourgoalsforeducation.ca/iu

ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑎᑎᕋᖅᓯᒪᔪᑦ ᑐᓂᓚᐅᖅᑕᖏᑦ ᐱᓪᓗᒍ ᐱᖁᔭᒃᓴᖅ  37, 
2016  
http://www.tunngavik.com/wp-
content/uploads//home/tunngavi/public_html/wp-
content/blogs.dir/1/files/2019/05/2017-04-21-NTI-Submission-Bill-37-FINAL-
INUK-1.pdf 
 

• ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑎᑎᕋᖅᓯᒪᔪᑦ ᑐᓂᓚᐅᖅᑕᖏᑦ ᑎᓰᕝᕙ, 2018 
http://www.tunngavik.com/wp-
content/uploads//home/tunngavi/public_html/wp-
content/blogs.dir/1/files/2019/05/2018-12-14-NTI-submission-to-GN-on-
Education-Act-amendments-LP.pdf  
 
 

• ᑐᑭᓯᒋᐊᕐᕕᒃᓴᐃᑦ ᓄᓇᕗᒥ ᒪᓕᒐᓕᐅᖅᑎᓂᑦ: 
https://assembly.nu.ca/ius/members/mla  
 

http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2017-04-21-NTI-Submission-Bill-37-FINAL-INUK-1.pdf
http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2017-04-21-NTI-Submission-Bill-37-FINAL-INUK-1.pdf
http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2017-04-21-NTI-Submission-Bill-37-FINAL-INUK-1.pdf
http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2017-04-21-NTI-Submission-Bill-37-FINAL-INUK-1.pdf
http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2018-12-14-NTI-submission-to-GN-on-Education-Act-amendments-LP.pdf
http://www.tunngavik.com/wp-content/uploads/home/tunngavi/public_html/wp-content/blogs.dir/1/files/2019/05/2018-12-14-NTI-submission-to-GN-on-Education-Act-amendments-LP.pdf

